
1191, març, 27 
 
Berenguer Pagà, la seva esposa Ricsendis, el seu fill Ramon Pagà i l'esposa d'aquest, 
Maria, venen a Bernat de Bellmirall la tasca sobre una possessió situada a 
Madremanya, per 170 sous. 
 
ASD núm. 45, perg. orig., 115 x 160 mm. 
 
Sit notum cunctis quod ego Berengarius Pagani et uxor mea Ricsendis et filius noster 
Raimundus Pagani et uxor eius Maria uendimus tibi Bemardo de Pulchromirali et tuis 
perpetuo totum illum honorem cultum et heremum quem habemus apud Miariis et 
omnia nostra iura que ibi habemus uel habere debemus aliquo modo pro alodio et totam 
nostram tascham tocius nostri honoris culti et heremi, que omnia habemus in parrochia 
Sancti Stephani de Matremagna, et totum dominium quod ibi habemus, scilicet de 
tascha. Hec inquam omnia tibi et tuis perpetuo uendimus, cum exitibus et ingressibus et 
pertinentiis et tenedonibus et cum omni sua propietate siue integritate, precio .CLXX. 
solidorum barchinonensium de quibus recognoscimus nos a te bene ese paccatos; et ideo 
de nostro iure ac potestate cum hac presenti scriptura in tuum tradimus dominium et 
potestatem ad omnem tuam tuorumque uoluntatem omni tempore ibi et inde faciendam, 
sicuti de tuo proprio ac francho alodio, et iuramus in Deum et super sacrosancta Dei ;nn. 
Euangelia nostris propriis manibus tacta quod contra hoc nullo tempore ueniamus nec 
aliquo modo uenire possimus, et si aliquo iure in futurum huic contractui obuiam ire 
possemus, illi iuri penitus renunciamus. Si quis hoc rumpere uoluerit, non ualeat. 
 
Actum est hoc .VI. kalendas aprilis anno Domini .MCXCI. 
 
Sig+num Berengarii Pagani, sig+num Ricsendis, uxoris eius, sig+num Raimundi, filii 
eorum, sig+num Marie, uxoris eius, qui hoc firmamus firmarique rogamus. Sig+num 
Raimundi de Scala. Sig+num Raimundi Bernardi. Sig+num Bernardi Lamberti. 
Sig+num Marchesii. 
 
Bernardus presbiter, qui hoc scripsit die et anno quo su(s. man. )pra. (s. man.) 
Ermengaudus, publicus scriptor Gerunde, subscribo. 
 
Extret de: Marquès, Josep M., ed. Col·lecció diplomàtica de Sant Daniel de Girona (924-
1300). Barcelona: Fundació Noguera, 1997. 139-140 
 


